
Aningaasaateqarfiit inuussutissarsiutitut ingerlatat tunngaviusumik 
aningaasaataannik ikililerineq pillugu Kalaallit Nunaannut nalunaarut 

 
   Aningaasaateqarfiit inuussutissarsiutitut ingerlatat pillugit inatsimmi, Kalaallit Nunaannut 
Kunngip peqqussutaatigut nr. 621, 23. juni 2008 atuutilersinneqartoq, § 11, imm. 1, 2. pkt., aamma 
§ 63, imm. 6 naapertorlugu aalajangerneqarpoq: 
 
  § 1. Siulersuisut aningaasaateqarfimmut oqartussaasut akuersissuteqarnerisigut 
aalajangersinnaavaat tunngaviusumik aningaasaatinik ikililerinissamut najoqqutassiap 
allanngortinneqarneratigut. Aningaasat ikililerissutit taamaallaat amigartoorutinut matussutitut 
imaluunniit najoqqutassiaq naapertorlugu agguaanermut atorneqarsinnaapput. 
  Imm. 2. Tunngaviusumik aningaasaatit ikililerneqarsinnaanngillat aningaasanut aningaasaateqarfiit 
inuussutissarsiutitut ingerlatat pillugit inatsimmi, Kalaallit Nunaannut Kunngip peqqussutaatigut 
atuutilersinneqartoq, § 9-mi minnerpaaffissatut taaneqartut ataallugit. 
  imm. 3. Siulersuisut tunngaviusumik aningaasaatit ikililernissaannut aalajangiinerat Erhvervs- og 
Selskabsstyrelsimut nalunaarutigineqassaaq, aningaasaateqarfimmut oqartussaasut ikililerinissamik 
akuersissuteqarneranniit kingusinnerpaamik sapaatit akunnerisa arfineq marluk kingorna. Erhvers- 
og Selskabsstyrelsi aningaasaateqarfimmut oqartussaasuunngippat, aningaasaateqarfimmut 
oqartussaasut akuersissutaasa assilinerat nalunaarummut ilanngunneqassaaq. 
   
  § 2. Ikililerissutit amigartoorutinut matussutitut atorneqarpata, taava aalajangiinermut ilanngullugu 
nalunaarutigineqassaaq, aningaasaatit ikililerneqarnerat naammassineqarsimasoq. 
Nalunaaruteqarnermut atatillugu naliliisartuminngaanniit uppernarsaammik nassiussisoqassaaq, 
ullormi ikilileriffiusumi amigartoorutit minnerpaamik aningaasat ikililerissutaasut 
amerlaqatigineraat pillugu. 
 
  § 3. Aningaasat ikililerissutaasut tamarmik imaluunniit ilaannakortumik aningaasaateqarfiup 
najoqqutassiaa naapertorlugu agguaanermut atorneqassappata, taava aningaasaateqarfiup 
akiligassaqarfii kaammattorneqarput piumasaqaatitik aningaasaateqarfimmut 
nalunaarutigeqqullugit. Tamanna pissaaq Erhvers- og Selskabsstyrelsip nalunaarsuineratigut aamma 
siulersuisut tunngaviusumik aningaasaataannik ikililerineq pillugu aalajangiinerannik tamanut 
saqqummiussineratigut. 
  Imm. 2. Aningaasaatinik ikililerineq siusinnerpaamik tamanut saqqummiunneqassaaq 
Atuagagdliutini aamma Erhvers- og Selskabsstyrelsip nittartagaani www.cvr.dk – mi tamanut 
saqqummiunneqareernerata kingorna qaammatit 3-t qaangiuppata. Nalunaarutigineqarsimasup, 
akilerneqarnissaanut piumasaqaatit naammassineqarsimanngippata, aamma 
akiliiffissaligaanngitsunut imaluunniit piumasaqaatinut isumaqatigiissutaareersimanngitsunut 
piumasaqarfigineqaraluarluni ernumananngitsunik qulanarnaveeqqusiisoqanngippat, 
aningaasaatinik ikililerisoqassanngilaq. Tamatumunnga siulersuisuni ilaasortat akisussaasuupput. 
  Imm. 3. Erhvers- og Selskabsstyrelsi illua´tungeriit arlaannit qinnuigineqarnermigut, 
qularnaveeqqusiissut neqeroorutigineqartoq pillugu aalajangiisinnaavoq, takuuk imm. 2, 2.pkt., 
ernunamanngitsutut naatsorsuutigineqassanersoq. 



  Imm. 4. Tunngaviusumik aningaasaatit ikililerneqarnissaat pillugu nalunaarut Erhvervs- og 
Selskabsstyrelsimit tiguneqarsimanngippat kingusinnerpaamik styrelsip aalajangiinermik 
nalunaarsuineraniit qaammatit 12-it qaangiuppata, aalajangiineq atorsinnaajunnaassaaq. 
 
  § 4. § 1, imm. 3, aamma § 3, imm. 2 aamma 4-mik unioqqutitsisoq akiliisitaanissamut 
eqqartuussaasaaq. 
 
  § 5. Nalunaarut atuutilerpoq ulloq 1. august 2008. 

